
I. DISPOSICIONS XERAIS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

DECRETO 118/2023, do 27 de xullo, polo que se modifica o Decreto 157/2022,
do 15 de setembro, polo que se establecen a ordenaciéon e o curriculo do
bacharelato na Comunidade Autbnoma de Galicia.

O Decreto 157/2022, do 15 de setembro, polo que se establecen a ordenacion e o curri-
culo do bacharelato na Comunidade Auténoma de Galicia, concretou, entre outros aspec-
tos, o desefio e a estrutura curricular da etapa de bacharelato de acordo co disposto na Lei
organica 2/2006, do 3 de maio, de educacion, e no Real decreto 243/2022, do 5 de abiril,
polo que se establecen a ordenacién e as ensinanzas minimas do bacharelato.

Nos artigos 10 e 11, correspondentes ambos ao capitulo |, Organizacion, do titulo I,
Organizaciéon e desenvolvemento, o Decreto 157/2022, do 15 de setembro, determinou as
materias para cada curso da etapa de bacharelato.

O artigo 10 concretou a organizacion do primeiro curso indicando as materias comuns,
as materias, obrigatorias e de opcion, de cada unha das modalidades, e indicou que todo o
alumnado debe cursar unha materia optativa en funcién da oferta dos centros docentes, de
entre as seguintes: Anatomia Aplicada; Antropoloxia; Cultura Cientifica; Segunda Lingua
Estranxeira I; Literatura Galega do Século XX e da Actualidade; Tecnoloxias da Informa-
cién e da Comunicacion |, ou calquera das materias de modalidade de primeiro curso das
enumeradas nos puntos 2, 3, 4, 5 e 6 do dito artigo.

O artigo 11 concretou a organizacion para o segundo curso, determinando as materias
comuns, as materias, obrigatorias e de opcién, de cada unha das modalidades, e indicou
que todo o alumnado debe cursar unha materia optativa en funcién da oferta dos centros
docentes, de entre as seguintes: Métodos Estatisticos e Numéricos; Psicoloxia; Segunda
Lingua Estranxeira Il; Tecnoloxias da Informacién e da Comunicacion Il; Xeografia, His-
toria, Arte e Patrimonio de Galicia, ou calquera das materias de modalidade de segundo
curso das enumeradas nos puntos 2, 3, 4, 5 e 6 do dito artigo.

O desenvolvemento curricular en materia educativa representa para a Comunidade Au-

tébnoma de Galicia un importante desafio pero tamén unha grande oportunidade para aco-
meter os cambios precisos de cara a que as ensinanzas do sistema educativo galego se

adapten aos requirimentos normativos estatais e, ao mesmo tempo, se sitien un paso por
diante das necesidades presentes e futuras que demanda a sociedade galega, conforme
as directrices determinadas pola Unién Europea e pola Unesco para a década 2020-2030.

Nesa direccién de adaptacion aos posibles cambios sociais € & nosa propia realidade,
compre determinar unha formulacion aberta, que posibilite a incorporacién, a través de
novas materias optativas que amplien as opciéns de configuracion da oferta dos centros e
de eleccion para o alumnado, doutros cofiecementos ou competencias que poidan xurdir
ou facerse necesarios para que o alumnado acade os obxectivos educativos establecidos
no bacharelato.

Por outra banda, o Real decreto 205/2023, do 28 de marzo, polo que se establecen
medidas relativas a transicion entre plans de estudos, como consecuencia da aplicacion
da Lei organica 3/2020, do 29 de decembro, pola que se modifica a Lei organica 2/2006,
do 3 de maio, de educacién, modificou na sua disposicidn derradeira primeira o Real de-
creto 243/2022, do 5 de abril, afectando deste modo a regulacion do Decreto 157/2022, do
15 de setembro.

En relacidn co exposto, precisase unha modificacion do Decreto 157/2022, do 15 de se-
tembro, que regule a posibilidade de ampliar a oferta de materias optativas no bacharelato
e adapte o texto normativo a modificacion do Real decreto 243/2022, do 5 de abril.

Desde o punto de vista da mellora da calidade normativa, este decreto adecuase aos
principios de boa regulacién previstos no artigo 129 da Lei 39/2015, do 1 de outubro, do
procedemento administrativo comun das administracions publicas, asi como aos principios
de necesidade, proporcionalidade, seguridade xuridica, transparencia, accesibilidade, sim-
plicidade e eficacia, que se recollen no artigo 37 da Lei 14/2013, do 26 de decembro, de
racionalizacién do sector publico autonémico.

No que se refire aos principios de necesidade e eficacia, tratase dunha norma nece-
saria para adaptar o Decreto 157/2022, do 15 de setembro, a entrada de novas materias
optativas, asi como para introducir as modificacions do Real decreto 243/2022, do 5 de
abril. De acordo co principio de proporcionalidade, contén a regulacion imprescindible
para cumprir co seu obxecto, ao non existir ningunha alternativa reguladora menos res-
tritiva de dereitos. Conforme o principio de seguridade xuridica, resulta coherente co
ordenamento xuridico actual. Cumpre cos principios de transparencia e accesibilidade,
que se garantiron a través da exposicion do proxecto no Portal de transparencia da Xunta
de Galicia, ao abeiro do disposto no artigo 41.5 da Lei 16/2010, do 17 de decembro, de

organizacion e funcionamento da Administracion xeral e do sector publico autonémico de
Galicia. Asi mesmo, respéctanse os principios de eficiencia e simplicidade, ao permitir
unha xestion mais eficiente dos recursos publicos e non prever cargas administrativas
para os destinatarios.

Na sua virtude, por proposta do conselleiro de Cultura, Educacion, Formacion Profesio-
nal e Universidades, en exercicio das facultades outorgadas polo artigo 34 da Lei 1/1983,
do 22 de febreiro, reguladora da Xunta e da sua Presidencia, consultado o Consello Es-
colar de Galicia, de acordo co Consello Consultivo, e logo da deliberaciéon do Consello da
Xunta de Galicia, na sua reunion do vinte e sete de xullo de dous mil vinte e tres,

DISPONO:

Artigo unico. Modificaciéon do Decreto 157/2022, do 15 de setembro, polo que se es-
tablecen a ordenacion e o curriculo do bacharelato na Comunidade Autonoma de Galicia

O Decreto 157/2022, do 15 de setembro, polo que se establecen a ordenacion e o curri-
culo do bacharelato na Comunidade Auténoma de Galicia, queda modificado como segue:

Un. Engadese o numero 8 ao artigo 10, que queda redactado como segue:

«8. A persoa titular da conselleria con competencias en materia de educacién podera
ampliar a oferta de materias optativas a que se refire o nimero 7 deste artigo e establecera
o seu curriculo de acordo co estipulado neste decreto».

Dous. Engadese o numero 8 ao artigo 11, que queda redactado como segue:

«8. A persoa titular da conselleria con competencias en materia de educacién podera
ampliar a oferta de materias optativas aque se refire 0 numero 7 deste artigo e establecera
o seu curriculo de acordo co estipulado neste decreto».

Tres. Modificase o numero 2 da disposicion adicional terceira, que queda redactado
como segue:

«2. Co fin de adaptar a oferta do bacharelato ao principio de flexibilidade que rexe a edu-
cacion de persoas adultas, na oferta que realice a conselleria con competencias en materia
de educacion para as devanditas persoas adultas non sera de aplicacion o disposto nos
puntos 2, 3 e 4 do artigo 23».

Catro. Modificase a disposicion transitoria Unica, que queda redactada como segue:

«1. O Decreto 86/2015, do 25 de xufio, polo que se establece o curriculo da educacion
secundaria obrigatoria e do bacharelato na Comunidade Autbnoma de Galicia, sera de apli-
cacién no segundo curso de bacharelato, durante o curso académico 2022/23, sen prexui-
zo do disposto na disposicion transitoria segunda do Real decreto 243/2022, do 5 de abril.

2. Non obstante, as probas para a obtencion directa do titulo de bacharel que se realicen
ata finais do curso 2023/24 organizaranse baseandose no curriculo do Decreto 86/2015,
do 25 de xufio».

Disposicion derradeira Unica. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, vinte e sete de xullo de dous mil vinte e tres

O presidente
P.S. (Artigo 33 da Lei 1/1983, do 22 de febreiro)
Diego Calvo Pouso
Vicepresidente primeiro e conselleiro de Presidencia,
Xustiza e Deportes

Roman Rodriguez Gonzalez
Conselleiro de Cultura, Educacién, Formacion Profesional e Universidades

